QORTI KOSTITUZZJONALI

IMRALLFIN

ONOR. IMHALLEF GIANNINO CARUANA DEMAJO
(Agent President)
ONOR. IMHALLEF TONIO MALLIA
ONOR. IMRALLEF NOEL CUSCHIERI

Seduta ta’ nhar it-Tnejn 15 ta’ Frar 2016

Numru

Rikors kostituzzjonali numru 33/2006 AE

Tarek Mohammed Ibrahim
V.

Vi¢i Prim Ministru u Ministru ghall-Gustizzja u I-Intern
u Direttur tad-Dipartiment ta¢-Cittadinanza u tal-Expatriates
1. Dan il-provvediment huwa dwar talba maghmula mill-attur
b’rikors tad-9 ta’ Ottubru 2015 sabiex din il-gorti tressaq quddiem
il-Qorti tal-Gustizzja tal-Unjoni Ewropea [“il-Qorti tal-Gustizzja’]
mistogsija ghal decizjoni preliminari taht l-art. 267 tat-Trattat
dwar il-Funzjonament tal-Unjoni Ewropea [“TFUE”]. Il-mistogsija

li I-attur irid li titressaq quddiem il-Qorti tal-Gustizzja hija dwar “I-

interpretazzjoni u applikazzjoni korretta tal-ligi tal-Unjoni” dwar

ic-Cittadinanza tal-Unjoni.

2. |l-fatti relevanti huma dawn: I-attur ighid illi meta huwa zzewweg
mara maltija fl-1998 huwa irrinunzja ghac-¢ittadinanza egizzjana
li kellu biex kiseb Ccittadinanza maltija. I¢-Cittadinanza maltija
tnehhietlu fl-2005 u, billi deherlu li dan kien bi ksur tad-drittijiet
fondamentali tieghu taht |-art. 8 tal-Konvenzjoni ghall-Protezzjoni
tad-Drittijiet tal-Bniedem u tal-Libertajiet Fondamentali [“il-Kon-
venzjoni’], l-attur fetah din il-kawza kostituzzjonali tallum biex

ifittex rimedju.

3. Bir-rikors tad-9 ta’ Ottubru 2015 li dwaru gieghed jinghata dan il-
provvediment tallum, |-attur kompla fisser illi meta Malta ssiehbet
fl-Unjoni Ewropea fl-2004 huwa kiseb “Cittadinanza shiha
ewropea” bid-drittijiet li jaghti l-art. 45 tal-Karta tad-Drittijiet
Fondamentali tal-Unjoni Ewropea [‘il-Karta”]. It-tnehhija tac-
c¢ittadinanza maltija fI-2005, fil-fehma tal-attur, “tippregudikalu I-
istatus tieghu ta’ cittadin tal-Unjoni Ewropea”. Jghid illi dan
huwa bi ksur tal-art. 10 tat-TFUE u ghalhekk iganqal “kwistjoni
dwar l-interpretazzjoni” tat-Trattat li din il-qorti hija marbuta i
tirreferi lill-Qorti tal-Gustizzja taht I-art. 267 tat-TFUE. Ghalhekk
talab illi din il-qorti “joghgobha tordna li tigi fformulata I-mistogsija

li hemm il-htiega li tigi riferita lill-Qorti tal-Gustizzja tal-Unjoni

Ewropea ghal riferenza preliminari fuq l-interpretazzjoni u applik-

azzjoni korretta tal-ligi tal-Unjoni in materja”.

4. ll-konvenuti wiegbu fid-19 ta’ Ottubru 2015 u opponew ghat-talba
ghax ighidu li li ma hemm l-ebda ligi li tirregola I-ghoti u t-tnehhija
ta¢-cittadinanza tal-Istati Membri tal-Unioni Ewropea ghax kwist-

jonijiet ta’ ¢ittadinanza jaqghu fil-kompetenza tal-Istati Membri.

5. ll-gorti tibda billi tosserva illi, kif sewwa jghidu I-konvenuti fit-
twegiba taghhom, l-attur kien ghamel l-istess talba b’rikors tas-
16 ta’ Marzu 2012 quddiem din il-qorti li kienet ¢ahdet it-talba
b’dikriet tat-30 ta’ April 2012 “peress illi I-kawza prezenti hija
purament wahda kostituzzjonali, u I-kwistjonijiet ta’ ¢ittadinanza
huma ta’ kompetenza tal-Istat Malti”. B’nota tat-8 ta’ Mejju 2012
l-attur kien stgarr illi d-dikriet “mhuwiex korrett u ghandu jigi
revokat contrario imperio” u din it-talba wkoll giet mi¢huda
b’dikriet tal-14 ta’ Mejju 2012 ghax “intempestiva”. L-attur issa

rega’ ressaq l-istess talba bir-rikors tad-9 ta’ Ottubru 2015.

6. Ghalkemm is-sitwazzjoni legali bagghet I-istess kif kienet meta
nghata d-dikriet tat-30 t'April 2012, u dan il-fatt wahdu kien ikun
bizzejjed biex terga’ tigi mi¢huda I-istess talba, il-qorti ghall-

kompletezza sejra terga’ tqis aktar fil-fond l-argumenti tal-attur.

7. L-artikolu 267 TFUE jghid illi referenza preliminari tista’, u

guddiem qorti tal-ahhar grad ghandha, issir biss meta quddiem

gorti nazzjonali tqum kwistjoni dwar I-interpretazzjoni tat-Trattati
jew dwar il-validita jew I-interpretazzjoni ta’ atti tal-istituzzjonijiet,
korpi jew organi tal-Unjoni. Fil-kaz tallum l-azzjoni quddiem din
il-qorti hija dwar allegazzjoni ta’ ksur ta’ dritt imhares taht il-
Konvenzjoni (li ma hijiex att tal-istituzzjonijiet, korpi jew organi
tal-Unjoni) minhabba t-thaddim tal-ligi dwar i¢-¢ittadinanza, i hija
ligi domestika, u mhux minhabba t-thaddim ta’ ligi tal-Unjoni
Ewropea, jew, ghall-ingas, it-thaddim ta’ ligi li timplimenta ligi tal-
Unjoni. Huwa pacifiku illi kwistjonijiet dwar i¢-cCittadinanza huma

kompetenza tal-Istati Membri u mhux tal-Unjoni.

8. L-attur izda jghid illi “t-tnehhija taé-cittadinanza maltija tikkon-
trasta mal-ligi tal-Unjoni Ewropea, senjatament il-prinCipju ta’
proporzjonalita”. Dwar il-prin€ipju ta’ proporzjonalita fil-kuntest
ta’ tnehhija ta’ ¢ittadinanza |-Qorti tal-Gustizzja kienet galet hekk

fil-kaz ta’ Janko Rottman v. Freistaat Bayern®:

»54 ... ... ... il-kunsiderazzjonijiet dwar il-legittimita, bhala
principju, ta’ decizjoni ta’ revoka tan-naturalizzazzjoni
minhabba manuvri frawdolenti bhala regola jibgghu validi
meta t-tali revoka ghandha bhala konsegwenza I-fatt li I-
persuna kkoncernata titlef, barra c¢-Cittadinanza tal-Istat
Membru ta’ naturalizzazzjoni, i¢-Cittadinanza tal-Unjoni.

»55 Madankollu, fkaz bhal dan, il-qorti tar-rinviju ghandha
tivverifika jekk id-decizjoni ta’ revoka inkwistjoni fil-kawza
prin€ipali tosservax il-principju ta’ proporzjonalita fir-rigward
tal-konsegwenzi ta’ din l-ahhar decizjoni fuq il-persuna
kkoncernata skont id-dritt tal-Unjoni, minbarra, jekk ikun il-
kaz, l-ezami tal-proporzjonalita ta’ din id-decizjoni skont id-
dritt nazzjonali.

! 2 ta’ Marzu 2010, C-135/08.

»56

»57

»58

»59

Ghaldagstant, minhabba I-importanza |i d-dritt primarju
jaghti lill-istatus ta’ cittadin tal-Unjoni u fir-rigward tal-telf
tad-drittijiet li kull ¢ittadin tal-Unjoni jibbenefika minnhom,
ghandhom jitgiesu, meta ssir ezaminazzjoni [sic] ta’
decizjoni ghar-revoka tan-naturalizzazzjoni, il-konsegwenzi
eventwali i din id-decizjoni jkollha fuq il-persuna
kkoncernata u, jekk ikun il-kaz, fuq il-membri tal-familja
taghha f'dak li jikkonc¢erna t-telf tad-drittijiet li jgawdi kull
¢ittadin tal-Unjoni,. F'dan ir-rigward ghandu jigi vverifikat,
b’mod partikolari, jekk din it-telfa hijiex iggustifikata meta
mqgabbla mal-gravita tal-ksur imwettaq minnha, iz-zmien li
ghadda bejn id-decizjoni tan-naturalizzazzjoni u d-decizjoni
tar-revoka kif ukoll il-possibbilta li I-parti kkon¢ernata terga’
tirkupra ¢-c¢ittadinanza originali taghha.

Fir-rigward b’mod partikolari ta’ dan |-ahhar aspett, Stat
Membru li ¢-¢ittadinanza tieghu nkisbet b’'mod frawdolenti
ma jistax jitwaqgqgaf, skont I-Artikolu 17 KE, milli jirrevoka n-
naturalizzazzjoni ghar-raguni biss li I-persuna kkonc¢ernata
ma rkupratx ic¢-Cittadinanza tal-Istat Membru originali
taghha.

Madankollu, il-qorti nazzjonali ghandha tevalwa jekk, fid-
dawl tac¢-¢irkustanzi rilevanti kollha, I-osservanza tal-
principju ta’ proporzjonalita jitlobx li, gabel it-tali decizjoni
ta’ revoka tan-naturalizzazzjoni tidhol fis-sehh, il-persuna
kkoncernata tinghata terminu ragonevoli sabiex tkun tista’
terga’ tirkupra c¢-cittadinanza tal-lstat Membru originali
taghha.

Fid-dawl ta’ dak li ntgal iktar il fuq, ir-risposta ghall-ewwel
domanda u l-ewwel parti tat-tieni domanda ghandha tkun li
d-dritt tal-Unjoni, b’mod partikolari I-Artikolu 17 KE, ma
jipprekludix lil Stat Membru milli jirrevoka lil ¢ittadin tal-
Unjoni ¢-¢ittadinanza ta’ dan I-Istat Membru miksuba bin-
naturalizzazzjoni meta din tkun inkisbet b’mod frawdolenti,
sakemm din id-decizjoni ta’ revoka tosserva I-principju ta’
proporzjonalita.«

9. Jekk tharisx jew le I-principju ta’ proporzjonalita hija kwistjoni ta’

fatt u mhux interpretazzjoni ta’ ligi, u ghalhekk ma tistax tkun

materja ta’ decizjoni preliminari tal-Qorti tal-Gustizzja. Kif galet I-

istess qorti fil-para. 55 tas-silta migjuba fuq, hija I-gorti nazzjonali

illi “ghandha tivverifika jekk id-decizjoni ta’ revoka inkwistjoni fil-

kawza prin¢ipali tosservax il-principju ta’ proporzjonalita” ghax

10.

11.

12.

dik il-verifika ta’ fatt ma taqax fil-kompetenza tal-Qorti tal-

Gustizzja.

Fl-ahharnett, din il-qorti tosserva wkoll illi li kieku I-meritu tal-
kawza tallum kienet jekk it-tnehhija tac-cittadinanza hijiex bi ksur
tal-ligi tal-Unjoni, il-kwistjoni kien ikollha tingieb quddiem qorti ta’
kompetenza ¢ivili, ordinarja, u mhux quddiem qorti ta’ kompet-
enza kostituzzjonali, ghax il-kwistjoni tkun tolgot interpretazzjoni
ta’ ligi li ma hijiex il-Kostituzzjoni jew il-Konvenzjoni. Il-ligi
ewropea titqies ligi ordinarja ghall-ghanijiet ta’ kawza kostit-
uzzjonali; li ma kienx hekk kull kawza fejn tapplika I-ligi ewropea
kienet tingieb quddiem qorti ta’ kompetenza kostituzzjonali u
mhux, kif jigri u kif ghandu jkun, quddiem qorti ta’ kompetenza
ordinarja. Ghalhekk, li kieku kienet applikabbli I-ligi ewropea fil-
kaz tallum, l-attur ma kienx ikun jista’ jressaq din il-kawza qabel
ma jkun fittex, qudiem qorti ta’ kompetenza ordinarja, ir-rimedii

kollha li taghtih il-ligi ewropea.

Kif inghad, izda, il-kawza tallum hija dwar jekk it-thaddim ta’ ligi
domestika jiksirx dritt imhares tant il-Konvenzjoni, u mhux dwar

interpretazzjoni jew applikazzjoni ta’ ligi tal-Unjoni.

Ghal dawn ir-ragunijiet il-qorti terga’ tichad it-talba tal-attur,
maghmula din id-darba bir-rikors tad-9 ta’ Ottubru 2015, li I-qorti

tgisu wiehed li jogrob hafna lejn il-vessatorju u mahsub biss biex

jostakola |-proc¢eduri u jtawwal ghalxejn il-kawza, u ghalhekk

jixraglu ¢-¢anfira tal-qorti.

13. L-ispejjez ta’ dan Il-episodju jhallashom l-attur Tarek Mohammed

Ibrahim.
Giannino Caruana Demajo Tonio Mallia Noel Cuschieri
Agent President Imhallef Imhallef

